
Venimmongenne, ch’a lo remmore

Pariente e amice ascettero fore,

Chi cò mazze, cortiello e cortelle

Chi co spate, spatune e spatelle

Chisto co barre e chillo co spite

Chi co ammenole e chi co antrite,

Chi co tenaglie e chi co martielle,

Chi co terrone e sosamielle.


Patre, figlie, marite e mogliere

S’azzuffajene come a fere:

A meliune correvano a strisce

De sto partite e de chillo li pisce.

Che bediste de sarde e d’alose.

De palaje e raje petrose

Sareche, dientece ed acchiate,

Sciurme, tunne e latterate,


Pisce palumme e pescatrice

Scuorfene, cernie ed alice

Muchie, ricciole, musdee e mazzune

Stelle, aluzze e storiune,

Merluzze, ruongole e murene,

Capodoglie, orche e vallene

Capitune, auglie e arenghe,

Ciefore, cuocce, traccene e tenghe

